
 Kata Pengantar
 Assalamualaikum warahmatullahi wabarakatuh
 Bersyukur saya ke hadrat Allah SWT yang Maha Pengasih lagi Maha
 Penyayang atas limpahan rahmat dan kasih sayang-Nya. Selawat dan salam
 atas junjungan mulia Nabi Muhammad SAW.
 Bagi pihak Lembaga Zakat Selangor (LZS), saya mengambil
 kesempatan ini untuk mengucapkan setinggi-tinggi tahniah kepada semua yang
 terlibat khususnya kepada sidang penyunting dalam menghasilkan buku
 bertajuk Pengurusan Zakat di Malaysia: Satu Pendekatan Analisis Gelagat.
 Usaha murni semua pihak yang terlibat menghasilkan buku ini memperlihatkan
 komitmen yang tinggi ke arah perkongsian ilmu dan pendedahan kajian-kajian
 kotemporari berkaitan gelagat penerima juga pembayar zakat semasa.
 Peranan zakat terhadap agama dan sosioekonomi masyarakat tidak
 harus dipandang kecil. Pembayaran zakat bukan sahaja dapat menyucikan
 harta, jiwa dan sifat tamak pembayar zakat, bahkan ia juga dapat menyucikan
 sifat mazmumah seperti sifat hasad dengki penerima zakat terhadap mereka
 yang berharta yang akhirnya secara tidak langsung dapat melahirkan
 ukhuwwah dalam kalangan masyarakat. Hanya dengan pengamalan akhlak
 yang murni dan sifat mahmudah dalam masyarakat secara holistik dapat
 membantu hasrat negara membangunkan ekonomi ummah ke arah agenda
 futuristik iaitu Transformasi Nasional 2050. Kefahaman masyarakat mengenai
 perkara ini amat penting untuk menggalakkan umat Islam menunaikan
 tanggungjawab berzakat dan pihak institusi pengurusan zakat dapat
 mengagihkan harta zakat kepada asnaf dengan efisien dan sempurna mengikut
 kerangka syariah yang akhirnya akan memastikan pertumbuhan ekonomi
 negara yang lestari dan inklusif.
 Saya yakin buku ini dapat dijadikan sumber rujukan kepada para
 karyawan zakat, institusi zakat, Majlis Agama Islam Negeri, institusi
 perbankan dan kewangan, ahli akademik, para ilmuan dan masyarakat dalam
 mengetahui isu-isu terkini khususnya yang berkaitan dengan gelagat agen
 ekonomi dalam sistem fiskal Islam yang berkaitan zakat. Buku ini diharapkan
 dapat menambahkan idea para pengkaji dan menjadi panduan dalam
 memperkasa pengurusan institusi zakat khususnya di Malaysia dan di dunia
 amnya. Semoga usaha ini mendapat keberkatan dan ganjaran daripada Allah
 SWT.
 Amin ya rabbal alamin.
 HAJI HUSSIN MOHD ALI
 Ketua Pegawai Eksekutif
 Lembaga Zakat Selangor
 Majlis Agama Islam Selangor

 Sekapur Sirih
 Assalamualaikum warahmatullahi wabarakatuh
 Alhamdulillah. Bersyukur saya ke hadrat Allah SWT atas limpahan nikmat dan
 rahmat-Nya.
 Unit Zakat UKM sentiasa mengambil langkah proaktif bagi memperkukuhkan
 dan memperkasakan pendidikan mahasiswa UKM. Antara saranan Unit Zakat
 UKM adalah dengan menggalakkan para mahasiswa UKM untuk menyertai
 pelbagai konvensyen akademik yang dianjurkan di peringkat universiti, yang
 berpotensi untuk memangkin kecemerlangan akademik dan inovasi dalam
 pembelajaran. Sejarah Islam jelas membuktikan bahawa zakat telah memberi
 sumbangan besar dalam dunia pendidikan dan telah melahirkan jutaan
 cendikiawan.
 Usaha memperkasakan ilmu dalam kalangan mahasiswa sangat
 diambil berat oleh pihak kami walupun berdepan dengan pelbagai cabaran.
 Usaha ini menuntut kepada tindakan dan kerjasama yang serius daripada
 semua pihak agar benar-benar mencapai matlamat dalam memberikan
 kebajikan khususnya kepada para mahasiswa. Dengan cabaran ketirisan ilmu
 dalam kalangan mahasiswa, inisiatif Fakulti Ekonomi dan Pengurusan UKM
 dalam mengadakan Persidangan Kebangsaan Ekonomi Malaysia Ke-12 2017
 (PERKEM 2017) adalah satu langkah yang tepat pada masanya dan wajar
 disertai oleh setiap mahasiswa. Unit Zakat UKM sentiasa mengalu-alukan
 program seperti ini supaya dapat membudayakan keilmuan dalam kalangan
 mahasiswa dan seterusnya menjana keintelektualan untuk melahirkan graduan
 beraspirasi kebangsaan, berkompeten, berdaya saing dan inovatif.
 Akhir kata, Unit Zakat UKM ingin merakamkan setinggi-tinggi
 penghargaan dan tahniah kepada penerbitan buku ini bersempena Persidangan
 Kebangsaan Ekonomi Malaysia Ke-12 2017 (PERKEM 2017) sebagai salah
 satu usaha memperkasakan kecemerlangan mahasiswa. Koloberasi ini amat
 baik dan bertepatan dengan maqasid zakat yang telah dianjurkan dalam Islam.
 Semoga PERKEM 2017 menghasilkan impak yang tinggi dalam
 merealisasikan seruan kerajaan untuk memperkasakan pendidikan tinggi di
 Malaysia.
 Salam Hormat
 MUHAMMAD TAJUDDIN ABDUL RAHIM
 Unit Zakat UKM

 Prakata
 Assalamualaikum warahmatullahi wabarakatuh
 Dengan nama Allah SWT yang Maha Pemurah lagi Maha Penyayang. Segala
 pujian untuk Allah SWT serta selawat dan salam kepada junjungan besar Nabi
 Muhammad SAW.
 Perkembangan ilmu dalam pengkajian zakat telah berkembang luas
 dengan begitu pesat di serata dunia. Gabungan kekuatan ilmu asas dan ilmu
 alat dalam menganalisis sesuatu fenomena gelagat manusia berkaitan zakat
 serta hasil dapatan dan penemuan kajian secara empirikal merupakan satu
 keperluan yang mainstream pada masa kini. Maka sudah pastilah segala
 dapatan yang bersifat empirik tersebut memerlukan kepada metodologi yang
 bersifat saintifik dan sistematik yang bertujuan untuk memperkukuhkan lagi
 sesuatu teori serta meyakinkan para penggubal dasar dengan penemuan yang
 diperolehi.
 Buku ini merupakan kompilasi artikel berkaitan zakat di Persidangan
 Kebangsaan Ekonomi Malaysia (PERKEM) ke 12 2017. Sebahagian besar
 artikel ini adalah disumbangkan oleh para pelajar dalam Program Sarjana
 Ekonomi Islam di Pusat Pengajian Ekonomi, UKM tahun 2017. Fokus kajian
 zakat dalam buku ini adalah kajian yang berkaitan dengan gelagat manusia
 dalam sistem pengurusan zakat yang terdiri daripada amil, asnaf serta
 pembayar zakat di Malaysia. Hanya terdapat satu artikel yang mengkaji aspek
 pengurusan zakat di Riau, Indonesia.
 Sekalung penghargaan dan terima kasih kami kepada penyumbang
 utama dana bagi penerbitan buku ini iaitu Unit Zakat UKM. Penghargaan juga
 kepada pihak Lembaga Zakat Selangor (LZS) yang bersama-sama menjayakan
 penerbitan buku ini. Tidak dilupakan kepada semua pelajar program Sarjana
 Ekonomi Islam yang bertungkus-lumus menyiapkan artikel ini untuk
 dibentangkan di PERKEM 2017 dan bakal berkonvokesyen tahun 2017.
 Penghargaan juga kepada pihak CRIM-UKM selaku penyumbang geran
 kepada beberapa penyelidikan dalam menghasilkan bab dalam buku ini iaitu
 Geran DPP-2014-005, DPP-2015-FEP, GGP-2014-008 dan GUP-2016-001.
 Akhir kata, diharapkan buku ini dapat memberi manfaat kepada
 semua pihak pemegang taruh dalam pengurusan zakat. Harapan kami
 penerbitan buku ini dapat meningkatkan dan memperkukuhkan lagi ilmu dalam
 korpus bidang ekonomi Islam terutamanya dalam bidang kajian zakat. Kami
 mohon maaf jika terdapat sebarang kekurangan dalam penulisan buku ini.
 Sekian, terima kasih.
 Sidang Penyunting

 Persepsi Masyarakat Islam Terhadap Agihan Zakat oleh Tabung Baitulmal Sarawak (TBS) dan Peranan Medium
 Promosi: Kajian di Bintulu, Sarawak
 Abdul Hayy Haziq Mohamad Hairunnizam Wahid
 Pengenalan
 Zakat merupakan rukun Islam ketiga yang wajib ditunaikan oleh setiap orang
 Islam yang berkemampuan dan cukup syarat. Zakat menjadi suatu tonggak
 ekonomi umat Islam bagi membantu meringgankan beban kepada para asnaf.
 Menjelang zaman millinium, serba canggih dan moden, arus pembangunan di
 Malaysia turut berkembang pesat. Jesteru perkembangan teknologi dan
 peningkatan struktur ekonomi yang pelbagai mengakibatkan peningkatan kos
 hidup semakin meningkat saban tahun.
 Keratan dada akhbar turut berbicara tentang ramalan kos hidup yang
 dijangka meningkat menjelang tahun 2017. Gabungan Persatuan Pengguna
 Malaysia (FOMCA) telah menjangkakan bahawa kos sara hidup pada tahun ini
 mengalami peningkatan disebabkan oleh peningkatan tingkat harga umum
 barangan di pasaran. Bahkan terdapat beberapa fakta ekonomi yang
 menjangkakan akan berlaku peningkatan inflasi yang tidak normal di Malaysia
 pada tahun ini. Ini dibuktikan dengan data yang telah dikeluarkan oleh Bank
 Negara Malaysia (BNM) menunjukkan pada tahun 2016, purata inflasi di
 Malaysia adalah 2.1 peratus. Namun begitu data terkini telah menunjukkan
 berlaku peningkatan inflasi yang agak tinggi secara purata antara 3 peratus
 hingga 4 peratus pada tahun 2017. (Bank Negara Malaysia, 2017)
 Orang Islam memandang zakat adalah suatu peluang yang jelas bagi
 membantu golongan ansaf yang semakin terbeban dengan tekanan ekonomi
 hari ini. Bahkan syariat zakat telah digariskan untuk membina masyarakat yang
 saling bantu membantu sesama saudara Islam yang memerlukan disamping
 mendidik masyarakat supaya bertanggungjawab terhadap golongan yang
 kurang berkemampuan serta menghilangkan sifat kikir dalam diri. Bahkan
 hikmah dalam syariat zakat juga melimpah kepada golongan ansaf, iaitu
 merasa kasih sayang sesama saudara Islam dan menghapuskan sifat dengki dan
 iri hati terhadap orang yang kaya dan berkemampuan. Dalil bahawasanya Islam

 menjelaskan tentang perintah Allah SWT untuk umat Islam yang
 berkemampuan mengeluarkan harta zakat terdapat dalam surah At-Taubat ayat
 103 yang bermaksud:
 "Ambillah zakat dari sebagian harta mereka, dengan zakat itu
 kamu membersihkan dan mensucikan mereka dan berdoalah
 untuk mereka. Sesungguhnya doa kamu itu (menjadi)
 ketentraman jiwa bagi mereka. Dan Alloh maha mendengar lagi
 maha mengetahui".
 Sejarah zaman Rasulullah saw, amalan mengutip harta zakat dilakukan
 oleh sahabat yang amanah menjaga pungutan zakat, antara Abu Huzaifah Al-
 yaman RA, Juhaim Ash-Shalt RA dan Mu’az bin Jabal RA manakala Zubair
 bin Al-awwam RA telah diamanahkan sebagai pencatat harta zakat yang telah
 dikumpulkan pada waktu tersebut. Sejak zaman itu, agama Islam semakin
 berkembang luas dan memerlukan kepada sistem pengurusan zakat yang lebih
 teratur dimana pada zaman khalifah Abu Bakar As-Siddiq RA telah
 mewujudkan satu sistem pengurusan baitulmal yang lebih sistematik. Di
 Malaysia, pada masa kini telah mengamalkan sistem pengurusan dan
 pentadbiran yang sistematik seiring dengan peredaran zaman yang moden.
 Kutipan zakat pada masa kini telah mempunyai kemudahan teknologi online
 untuk memudahkan umat Islam membayar zakat dengan mudah dan pantas
 kepada baitulmal. Contohnya terdapat kemudahan membayar zakat pendapatan
 melalui transaksi bank secara online menggunakan gajet seperti telefon pintar
 dan komputer. Namun sebaliknya, teknologi moden juga memberi kesan
 penyebaran pelbagai maklumat negatif melalui media sosial secara online juga
 dan ia sangat mudah dan pantas melalui jaringan internet disebarkan semudah
 ‘bagai dihujung jari’ sahaja. Persoalannya apakah reaksi masyarakat daripada
 maklumat negatif berkenaan pengurusan dana zakat yang telah disebarkan
 secara online tersebut. Bahkan terdapat pelbagai bahan media cetak yang
 membawa notasi negatif terus menjadi bahan viral dan berkembang dengan
 cepat daripada individu ke individu yang lain. Antara maklumat negatif
 tersebut ialah berkenaan ketidaktelusan agihan zakat oleh pihak baitulmal yang
 diberi kuasa menguruskan zakat. Masalahnya masyarakat pula gagal untuk
 menilai terlebih ketelusan dan kesahihan maklumat tersebut sama ada ia adalah
 benar mahupun palsu. Namun maklumat yang sebenar kejayaan pengagihan
 zakat oleh institusi zakat tidak pula diviralkan. Contohnya pihak Tabung
 Baitulmal Sarawak (TBS) telah berjaya besar membiayai ramai pelajar-pelajar
 melanjutkan pelajaran ke peringkat tinggi di pusat-pusat Pengajian Tinggi
 Islam di dalam dan di luar negeri, di samping membantu dalam perkara-
 perkara kebajikan dan keagamaan dalam kalangan umat Islam di
 Sarawak. Kutipan zakat dibuat telah oleh amil diserahkan kepada Tabung
 Baitulmal Sarawak (TBS) agar membolehkan zakat diagihkan dengan lebih
 adil, teratur dan sistematik. Maka, secara jelas persoalan kajian ini ialah apakah
 persepsi masyarakat di Bintulu terhadap TBS dalam aspek pengurusan agihan

 zakat. Adakah masyarakat berpuas hati dengan pengurusan oleh TBS dalam
 menguruskan harta punggutan zakat untuk diagihkan kepada asnaf.
 Justeru kajian ini akan mengkaji (1) menganalisis kepatuhan masyarakat
 Islam membayar zakat harta kepada TBS (2) menganalisis persepsi masyarakat
 terhadap aspek pengagihan zakat oleh TBS (3) menganalisis faktor penentu
 daripada aspek pengagihan zakat terhadap kepatuhan membayar zakat harta.
 Secara khususnya, kajian ini akan mengkaji persepsi dan pandangan terkini
 masyarakat Islam di Bintulu, Sarawak terhadap TBS. TBS telah ditubuhkan
 oleh kerajaan negeri Sarawak pada tahun 1984 di bawah Ordinan Majlis Islam
 Sarawak (pemerbadanan) pindaan 1984, dan berperanan sebagai pihak yang
 bertanggungjawab dalam pengurusan zakat,wakaf dan sedekah di negeri
 Sarawak. Harapan besar umat Islam di Sarawak sebaik sahaja mencapai
 kemerdekaan melalui Malaysia pada tahun 1963 adalah untuk melihat
 peningkatan dan kebangkitan syariat Islam di tanah bekas jajahan Brooke ini.
 TBS sebenarnya telah ditubuhkan pada tahun 1966 melalui Undang-Undang
 Zakat 1966 atas usaha YAB Pehin Sri Haji Abdul Taib Mahmud. Pada masa
 zaman tersebut masih dikenali sebagai Tabung Zakat dan Fitrah sebelum
 ditukarkan kepada TBS. Pihak pemerintah telah mengarahkan institusi yang
 bertanggungjawab untuk menguruskan zakat bagi sesebuah negara, dan dalam
 konteks Malaysia, rakyat perlulah mematuhi perintah tersebut dengan
 membayar zakat kepada institusi yang telah ditetapkan oleh pemerintah.
 (irsyad al-fatwa ke-95: hukum membayar zakat kepada pemerintah, 2015). Ini
 Berdasarkan hadis Nabi SAW yang bermaksud,
 “wajib atas seorang Muslim untuk mendengar dan taat (kepada
 penguasa) pada perkara yang ia sukai dan tidak sukai, kecuali
 jika diperintahkan berbuat maksiat, jika diperintahkan berbuat
 maksiat, maka tidak boleh mendengar dan tidak boleh boleh
 buat taat”.
 Riwayat al-Bukhari (7144) dan Muslim (1839)
 Kajian Lepas
 Sistem zakat pada peringkat permulaan pelaksanaannya di Malaysia dipercayai
 bermula dalam bentuk tidak formal dimana bayaran zakat pada zaman sebelum
 penjajah berlaku di kalangan petani yang menumpukan kepada usaha tanaman
 padi. Hasil zakat diberi kepada tok guru, ustaz atau imam untuk menguruskan
 pengagihan zakat dimana ia dilakukan secara langsung kepada golongan fakir
 dan miskin yang terdapat di kampung masing-masing. Namun selepas
 Malaysia merdeka, satu bentuk organisasi menguruskan halehwal agama Islam
 secara formal telah dibentuk dinamakan Majlis Agama Islam dan Adat Istiadat
 Orang Melayu di setiap negeri bagi mentadbir perkara-perkara yang berkaitan
 dengan hal ehwal agama Islam dan adat istiadat orang melayu. Majlis ini
 terletak dibawah naungan sultan atau raja di negeri masingmasing. Struktur
 http://www.muftiwp.gov.my/index.php/ms-my/perkhidmatan/irsyad-fatwa/636-irsyad-al-fatwa-ke-95-hukum-membayar-zakat-kepada-pemerintah

 pentadbiran ini berkekalan sehingga masa kini dengan sedikit perubahan dan
 perbezaan di antara satu negeri dengan negeri yang lain.
 Terdapat banyak kajian lepas yang memperlihatkan sistem zakat dari
 sudut perspektif dan kebanyakkan tertumpu kepada aspek kutipan dan agihan
 zakat serta strategi untuk meningkatkan keberkesanan kutipan dan agihan
 zakat. Antara kajian yang dijalankan ialah kajian tenteng potensi pembayaran
 dan kutipan zakat di Malaysia (Abdul Hakim, 2010), kajian pengagihan zakat
 kepada lapan asnaf: kajian di Malaysia (Hairunnizam et.al, 2009), persepsi
 amil dan penerimaan zakat terhadap pemantapan sistem zakat dan cukai ke
 arah kemajuan ekonomi ummah (Patmawati, 2007), dan kajian tentang
 penerimaan dan tanggapan masyarakat terhadap sumber zakat yang diiktiraf
 (Sanep & Hairunnizam, 2005). Rujukan kajian tersebut memperlihatkan
 meningkatkan kesedaran masyarakat tentang tanggungjawab umat Islam dalam
 membantu golongan ansaf.
 Terdapat juga kajian tentang kepuasan dan keyakinan masyarakat
 terdapat institusi zakat, Namun tidak banyak dijalankan. Kajian yang mengkaji
 persepsi amil dan penerima zakat terhadap melokalisasikan pengagihan zakat
 (Hairunnizam et. al, 2010). Selain itu, terdapat kajian yang dijalankan oleh
 (Sanep & Hairunnizam, 2005) tentang persepsi masyarakat terhadap agihan
 zakat dan kesannya ke atas pembayaran zakat berlaku kerana faktor agihan
 zakat yang tidak memuaskan hati pembayar zakat. Dalam kajian tersebut
 dibuktikan, bahawa sikap kepatuhan masyarakat membayar kat bergantung
 pada persepsi masyarakat terhadap pengagihan zakat. Hal ini menjelaskan
 penting insitusi zakat memberikan penerangan yang jelas tentng pengagihan
 zakat dilakukan secara adil dan saksama tanpa bersikap pilih bulu. Terdapat
 juga, kajian Kes dibuat dari kalangan kakitangan Universiti Kebangsaan
 Malaysia berkenaan indek keyakinan terhadap Lembaga Zakaat Selangor
 (LZS) oleh (Iman dan Sanep, 2011) memberikan implikasi bagi meningkatkan
 taraf keyakinan masyarakat terhadap LZS sekiranya sistem pengurusan agihan
 ditambahbaikkan,
 Kajian tentang isu persepsi masyarakat terhadap keberkesanan Majlis
 Agama Islam Negeri (MAIN) oleh (Anuar, 2008) telah mengkaji faktor yang
 menurunkan kadar kutipan zakat oleh pusat zakat disebab oleh sikap
 masyarakat yang melakukan pembayaran terus kepada asnaf. Hal ini kerana
 kebanyakkan masyarakat masih kurang arif pengagihan yang dilaksanakan
 oleh MAIN. Mengikut pandangan Mazhab Syafie, sekiranya pembayar zakat
 hendak mengagihan zakat secara terus kepada asnaf, hendaklah memberi
 kepada lapan golongan asnaf. Namun, sekiranya masyarakat membayar kepada
 pihak yang diberikan kuasa mengutip zakat seperti baitulmal atau pusat zakat
 negeri masing-masing, tanggungjawab mencari asnaf tidak lagi ditanggung
 oleh masyarakat. Maka, pembahagian agihan zakat akan menjadi lebih
 sistematik dan teratur sekiranya masyarakat membayar kepada institusi zakat.
 Kajian-kajian tersebut bertujuan untuk meningkatkan kesedaran
 masyarakat terhadap kewajipan berzakat agar jumlah kutipan zakat dapat
 dipertingkatkan seterusnya menambahbaik aspek kualiti hidup asnaf zakat
 terutamanya golongan fakir dan miskin dengan meningkatkan agihan zakat

 serta menyediakan pelbagai bantuan kepada mereka. Kajian terhadap tahap
 kepuasan dan keyakinan masyarakat terhadap institusi zakat masih kurang
 dilakukan(Radiah, Hairunnizam, dan sanep, 2010). Walau bagimanapun,
 terdapat kajian tentang persepsi amil dan penerima zakat terhadap cadangan
 pandangan melokalisasikan pengagihan zakat yang antaranya bertujuan
 meningkatkan tahap kecekapan dan kualiti pengagihan zakat. (Hairunnizam,
 Radiah, 2010)
 Metodologi Kajian
 Kaedah Pensampelan: Maklumat dan data kajian ini diperolehi melalui soal
 selidik yang diedar kepada penduduk Islam di daerah Bintulu, Sarawak yang
 terdiri daripada pelbagai latar belakang kaum dan umur berasaskan data
 kolektif soalan daripada responden setempat. Sampel kajian ini dipilih secara
 rawak dalam kalangan penduduk di daerah Bintulu, Sarawak. Sebanyak 110
 borang soal selidik telah diedarkan dan hanya hanya 70 borang soal selidik
 yang sesuai untuk dianalisis. Ini adalah kerana kajian ini menghadapi sedikit
 kesukaran untuk mengumpulkan sebanyak yang mungkin responden
 memandangkan umat Islam di Bintulu ialah golongan minoriti berbanding
 penduduk yang beragama lain. Kesukaran juga berlaku dalam menjawab soal
 selidik kerana faktor tahap pendidikan yang rendah dalam kalangan masyarakat
 Islam tersebut. Terdapat situasi di mana, borang soal selidik diberi kepada
 golongan bukan Islam kerana kekeliruan mencari responden beragama Islam
 dan di masa yang sama berkelayakan untuk membayar zakat.
 Spesifikasi Model & Kaedah Analisis Data: Kajian ini akan menggunakan
 pelbagai kaedah analisis data termasuklah analisis secara diskriptif dalam
 menganalisis respons persespsi dikalangan masyarakat Bintulu. Ujian regresi
 logistik juga akan dilakukan untuk menguji kebarangkalian faktor
 mempengaruhi presepsi masyarakat Bintulu membayar zakat pendapatan.
 Terdapat 3 Model akan dibentuk dengan pemboleh ubah bersandar berbentuk
 binari iaitu (1) sama ada membayar zakat harta atau sebaliknya; (2) sama ada
 berpuas hati perkhidmatan TBS; (3) sama ada membayar zakat harta dan
 berpuas hati perkhidmatan TBS serentak atau sebaliknya. Model yang
 dianggarkan secara umumnya adalah seperti berikut:
 Pi = E (Y=1 | X) = 1 / (1+e-Z
 ) (1)
 Yang mana Pi adalah kebarangkalian Y=1 untuk responden yang (1) membayar
 zakat harta; (2) berpuas hati perkhidmatan TBS; (3) membayar dan berpuas
 hati secara serentak Y=1 untuk responden yang membayar; dan Y=0 bagi
 responden yang sebaliknya untuk ketiga-tiga model. Berdasarkan persamaan
 (1), kajian ini akan menguji beberapa pemboleh ubah yang dijangka
 mempengaruhi Pi seperti berikut:

 Zi = β0 + β1X1 + β2X2 + β3X3 + … + βiXi (2)
 Dimana Zi adalah satu fungsi f(X) dengan X adalah pemboleh ubah bebas yang
 dijangka mempengaruhi pembolehubah bersandar iaitu faktor pembasmian
 kemiskinan asnaf, faktor perbelanjaan wang zakat, faktor agihan kepada semua
 asnaf zakat, faktor perubahan taraf sosioekomi asnaf, dan faktor kaedah agihan
 yang komprehensif.
 Kesemua konstruk ini adalah berbentuk skala likert bernilai 1 iaitu
 sangat tidak setuju hingga nilai 5 iaitu sangat setuju. Kajian ini akan
 mengadaptasi kajian measuring ESL students reading strategies. (Mokhtari,
 K., & Sheorey, R, 2002), dalam membentuk tahap kepuashatian responden
 iaitu nilai min di bawah 2.4 adalah tahap kepuashatian rendah, nilai antara 2.5
 hingga 3.4 adalah sederhana dan nilai min melebihi 3.5 adalah tahap
 kepuashatian yang tinggi. Manakala, kaedah analisis data bagi analisis ini
 adalah menggunakan teknik analisis secara diskriptif untuk menjawab objektif
 kajian iaitu menggunakan nilai min, peratusan dan nilai ralat piawai
 Hasil Kajian
 Latar belakang responden: Majoriti responden adalah lelaki (65.7%)
 berbanding responden perempuan (34.3%). Umur 20 sehingga 30 tahun
 (42.9%) adalah responden majoriti, manakala umur yang paling minimum
 responden berumur 50 tahun ke atas (4.3%). Bagi status perkahwinan,
 responden yang berkahwin adalah majoriti (65.7%), dan aliran belajar sekolah
 menengah yang bukan agama adalah mojoriti (90%). Majoriti bidang sektor
 pekerjaan ialah swasta (57.1%), bagi pendapatan bulanan pulak majoriti ialah
 RM1,001 sehingga RM3,000 (53.1%). (Lihat Jadual 1)
 Perbandingan responden membayar zakat harta: Hasil kajian mendapati
 majoriti responden yang tidak membayar zakat harta iaitu seramai 41 orang
 (58.6%) berbanding responden yang membayar zakat harta seramai 29 orang
 (41.4%). Namun apa yang menariknya ialah mengkaji pola kecenderungan
 masyarakat di Bintulu yang (1) ekstrim bayar zakat dan puas hati perkhidmatan
 TBS dalam menguruskan zakat dan (2) ekstrim tidak membayar zakat harta
 dan tidak berpuas hati perkhidmatan oleh TBS dalam menguruskan zakat.
 Daripada kelompok responden tersebut, kecenderungan responden yang
 membayar zakat harta dan responden yang berpuas hati perkhidmatan TBS
 secara serentak adalah hanya seramai 15 orang yang mewakili keseluruhan
 responden sebanyak 51.7 peratus. Manakala kelompok responden yang tidak
 membayar zakat dan kurang mempercayai TBS dalam mengagihkan wang
 zakat adalah seramai 24 orang daripada keseluruhan responden iaitu sebanyak
 58.5 peratus. Ini menunjukkan kes ekstrim kecenderungan masyarakat di
 Bintulu yang dilihat masih mempunyai persepsi yang negatif terhadap TBS
 yang memungkinkan mereka tidak membayar zakat atau bertindak membayar
 zakat secara tidak formal iaitu kepada asnaf. (lihat Jadual 2)

 Jadual 1: Demografi Responden
 Ciri-ciri responden Bilangan Peratusan (%)
 Jantina
 Lelaki
 perempuan
 46
 24
 65.7
 34.3
 Umur (tahun)
 20-30
 31-40
 41-50
 51 dan ke atas
 30
 19
 11
 3
 42.9
 27.1
 15.7
 4.3
 Status perkahwinan
 Bujang
 berkahwin
 24
 46
 34.3
 65.7
 Aliran belajar sekolah
 menengah
 Agama
 Bukan agama
 7
 63
 10.0
 90.0
 Bidang pengajian
 Agama
 Bukan agama
 3
 67
 4.3
 95.7
 Sektor pekerjaan
 Kerajaan
 Badan berkanun
 Swasta
 Bekerja sendiri
 kontrak
 9
 9
 40
 11
 1
 12.9
 12.9
 57.1
 15.7
 1.4
 Pendapatan bulanan
 RM1000 ke bawah
 RM1,001 hingga RM3,000
 RM3,001 hingga RM5,000
 RM5,001 hingga RM7,000
 RM7,001 hingga RM9,000
 3
 34
 23
 1
 3
 4.7
 53.1
 35.9
 1.6
 4.7 Sumber: berdasarkan maklumat soal selidik
 Jadual 2: Kecenderungan membayar zakat harta dan puashati perkhidmatan
 oleh TBS
 Ya
 29 (41.4)
 Tidak
 41 (58.6)
 Puas Hati Tidak Puas Hati Puas Hati Tidak Puas Hati
 15 (51.7) 14(48.3) 17(41.5) 24(58.5) Nota: ( ) peratus daripada jumlah keseluruhan
 Sumber: Maklumat Soalselidik

 Jadual 3: Faktor Pengurusan Agihan zakat oleh TBS
 Bil Item Nilai
 Min1
 Ralat
 piawai
 (SE)
 Tahap
 Kepuasan2
 1. Pembasmian Kemiskinan Asnaf
 (a) Bantuan zakat TBS berkesan
 membasmi kemiskinan
 3.65 0.09 Tinggi
 (b) TBS Berjaya mengeluarkan asnaf dari
 kemiskinan
 3.41 0.11 Sederhana
 (c) Peningkatan pendapatan asnaf 3.46 0.10 Sederhana
 (d) Tahap kehidupan asnaf menjadi lebih
 baik
 3.51 0.10 Tinggi
 (e) potensi asnaf membayar zakat 4.19 0.60 Tinggi
 (f) TBS Berjaya meringankan kos hidup
 asnaf
 3.64 0.09 Tinggi
 Nilai min keseluruhan 3.64 0.18 Tinggi
 2 Perbelanjaan wang zakat
 (a) TBS berintegriti tinggi dalam
 mengagihkan wang kutipan zakat setiap
 tahun
 3.49 0.13 Sederhana
 (b) TBS mengagihakan wang kutipan
 zakat setiap tahun secara adil
 3.51 0.12 Tinggi
 (C) TBS perlu mengurangkan baki kutipan
 wang zakat tahunan yang tidak diagihkan
 3.40 0.12 Sederhana
 (d) TBS perlu menambahkan jumlah
 bantuan zakat
 4.07 0.11 Tinggi
 (e) TBS perlu menambahkan dan
 mempelbagaikan program agihan
 4.28 0.11 Tinggi
 Nilai min keseluruhan 3.75 0.12 Tinggi
 3 Agihan kepada semua asnaf zakat
 (a) TBS mengagihkan wang zakat secara
 adil
 3.51 0.12 Tinggi
 (b) TBS memberi manfaat kepada semua
 asnaf
 3.87 0.13 Tinggi
 (c) TBS perlu mengutamakan asnaf fakir
 dan miskin
 4.25 0.10 Tinggi
 Nilai min keseluruhan 3.88 0.12 Tinggi
 4 Perubahan Taraf sosioekonomi asnaf
 (a) TBS dapat meningkatkan taraf
 sosioekonomi asnaf fakir dan miskin
 3.34 0.12 Sederhana
 (b) TBS berjaya mengubahkan asnaf 3.07 0.12 Sederhana
 (c) TBS perlu mengutamakan asnaf fakir
 dan miskin
 3.32 0.12 Sederhana
 (d) TBS perlu membaiki aspek bantuan
 zakat
 3.51 0.13 Tinggi
 Nilai min keseluruhan 3.31 0.12 Sederhana

 5 Kaedah agihan yang komprehensif
 (a) TBS menggunakan kaedah agihan
 yang komprehensif dan pelbagai
 3.43 0.13 Sederhana
 (b) TBS memberikan pelbagai
 bantuan(pendidikan,kesihatan,ekonomi,so
 sial,agama)
 3.32 0.11 Sederhana
 (c) TBS mempunyai kaedah agihan tidak
 berkesan
 2.88 0.13 Sederhana
 (d) TBS telah memantau program bantuan
 zakat kepada asnaf
 3.39 0.11 Sederhana
 Nilai min keseluruhan 3.26 0.12 Sederhana
 Jumlah keseluruhan min kesemua faktor 3.57 0.13 Tinggi Nota: 1 berasaskan skala seperti berikut: 1 sangat tidak setuju; 2 tidak setuju; 3
 sederhana; 4 setuju; 5 sangat setuju
 2 Skala Tahap Kepuashatian; < 2.4; Rendah; 2.5-3.4; Sederhana; >3.5 Tinggi
 Sumber: Maklumat soalselidik
 Faktor pengurusan agihan zakat oleh TBS: Terdapat 5 faktor yang dikaji iaitu
 pembasmian kemiskinan asnaf, perbelanjaan wang zakat, agihan kepada semua
 asnaf zakat, perubahan taraf sosioekomi asnaf, dan kaedah agihan yang
 komprehensif. Min setiap faktor dinilai untuk dijadikan rujukan tahap
 kepuasan responden: iaitu bagi min 3.5 dan ke atas adalah tahap kepuasan yang
 tinggi, nilai min 2.5 hingga nilai min 3.49 adalah tahap kepuasan yang
 sederhana, dan nilai min 2.4 dan ke bawah dinilai sebagai tahap kepuasan yang
 rendah. Kajian telah mendapati nilai tahap kepuasan yang tinggi berlaku
 kepada faktor pembasmian kemiskinan (3.64%), faktor perbelanjaan wang
 zakat (3.75%), dan faktor agihan kepada semua asnaf zakat (3.88%).
 Manakala, faktor yang dinilai berada pada tahap kepuasan sederhana adalah
 faktor agihan kepada semua asnaf zakat (3.31%) dan faktor kaedah agihan
 yang komprehensif (3.26%). Namun begitu secara keseluruhannya, nilai min
 keseluruhan kesemua faktor pengurusan agihan zakat oleh TBS ialah pada
 tahap yang tinggi (3.57%). Namun begitu kajian ini mendapati terdapat dua
 faktor yang mempunyai nilai min di tahap sederhana iaitu (1) faktor perubahan
 taraf sosioekonomi asnaf; dan (2) faktor kaedah agihan yang komprehensif
 dimana nilai min masing-masing ialah 3.31 dan 3.26. Ini menunjukkan terdapat
 kemungkinan segelintir responden yang masih kurang mempunyai maklumat
 yang lengkap berkenaan segala program dan mekanisme agihan zakat terhadap
 golongan asnaf yang layak menerima wang zakat serta kesan perubahan taraf
 sosioekonomi asnaf terutamanya asnaf fakir dan miskin. (Rujuk Jadual 3)
 Ujian Regresi Logistik Persepsi Masyarakat terhadap TBS
 Selanjutnya kajian ini akan mengkaji kebarangkalian faktor penentu yang
 signifikan mempengaruhi persepsi pengurusan zakat oleh TBS. Faktor penentu
 tersebut akan dimasukkan ke dalam model regresi logistik sebagai

 pembolehubah bebas (independent variable) iaitu (1) pembasmian kemiskinan
 asnaf, (2) perbelanjaan wang zakat, (3) agihan kepada semua asnaf zakat, (4)
 perubahan taraf sosioekomi asnaf, dan (5) kaedah agihan yang komprehensif.
 Jadual 4 adalah hasil regresi kajian terhadap 3 model yang telah dibentuk
 menggunakan analisis regresi binomial logistik.
 Jadual 4: Pengelasan Regresi Logistika
 Diramalkan
 Pemerhatian
 (1) Model I
 Ya Tidak Peratusan
 betul
 Ya 17 12 58.6
 Tidak 4 36 90.0
 Keseluruhan 76.8
 Pemerhatian
 (2) Model II
 Puas Hati Tidak Puas
 Hati
 Peratusan
 betul
 Puas Hati 22 10 68.8
 Tidak Puas
 Hati
 8 28 77.8
 Keseluruhan 73.5
 Pemerhatian Ya Tidak Peratusan
 betul
 (3) Model III Ya 1 14 6.7
 Tidak 3 51 94.4
 Keseluruhan 75.4 Nota: nilai batasan = 0.5
 Model regresi I : Regresi binomial logistik. Pemboleh ubah bersandar : Membayar
 zakat harta
 Model regresi II : Regresi binomial logistik. Pemboleh ubah bersandar : Puas Hati
 Perkhidmatan TBS
 Model regresi III : Regresi binomial logistik. Pemboleh ubah bersandar :
 membayar zakat harta & Puas Hati Perkhidmatan TBS
 Sumber: Maklumat Soalselidik
 Ujian padanan model: Di Model 1, pembolehubah bersandar ialah responden
 membayar zakat harta dan sebaliknya, menunjukkan peratusan betul
 keseluruhan ialah 76.8 peratus betul menunjukkan model ini adalah aras
 kesahan benar yang tinggi melebihi 50 peratus (Jadual 4). Model ini juga
 mendapati pembolehubah bersandar yang diterangkan oleh pembolehubah
 bebas sebanyak 20 peratus digambarkan oleh Cox & Snell (R2
 = 0.20) dan 27
 peratus ditunjukkan oleh Nagelkerke (R2= 0.27). Selanjutnya ujian padanan
 model telah dilakukan menggunakan ujian chi-square Hosmer dan Lemeshow
 menunjukkan nilai bersamaan 3.64 (df=5) dan tidak signifikan. Ini bermakna
 model ini mempunyai padanan model yang baik. (lihat Jadual 5). Di Model II,
 pembolehubah bersandar ialah responden berpuashati perkhidmatan
 pengurusan zakat oleh TBS dan sebaliknya, menunjukkan peratusan betul
 keseluruhan ialah 73.5 peratus betul menunjukkan model ini adalah aras
 kesahan benar yang tinggi melebihi 50 peratus (Jadual 4). Model ini juga

 mendapati pembolehubah bersandar yang diterangkan oleh pembolehubah
 bebas sebanyak 34 peratus digambarkan oleh Cox & Snell (R2
 = 0.34) dan 45
 peratus ditunjukkan oleh Nagelkerke (R2= 0.45). Selanjutnya ujian padanan
 model telah dilakukan menggunakan ujian chi-square Hosmer dan Lemeshow
 menunjukkan nilai bersamaan 7.08 (df=5) dan tidak signifikan. Ini bermakna
 model ini mempunyai padanan model yang baik. (lihat Jadual 5). Di Model III,
 pembolehubah bersandar ialah responden membayar zakat harta dan
 berpuashati perkhidmatan pengurusan zakat oleh TBS dan sebaliknya,
 menunjukkan peratusan betul keseluruhan ialah 75.4 peratus betul
 menunjukkan model ini adalah aras kesahan benar yang tinggi melebihi 50
 peratus (Jadual 4). Model ini juga mendapati pembolehubah bersandar yang
 diterangkan oleh pembolehubah bebas sebanyak 13 peratus digambarkan oleh
 Cox & Snell (R2
 = 0.13) dan 20 peratus ditunjukkan oleh Nagelkerke (R2=
 0.20). Selanjutnya ujian padanan model telah dilakukan menggunakan ujian
 chi-square Hosmer dan Lemeshow menunjukkan nilai bersamaan 6.73 (df=5)
 dan tidak signifikan. Ini bermakna model ini mempunyai padanan model yang
 baik. (lihat Jadual 5). Secara keseluruhannya kesemua model yang dibentuk
 adalah mempunyai padanan yang baik berdasarkan ujian chi-square Hosmer
 dan Lemeshow dan nilai R2 dalam lingkungan antara 13 peratus dan 45 peratus
 menunjukkan pembolehubah bebas menerangkan pembolehubah bersandar.
 Nilai koefisien: Hasil regresi terhadap ketiga-tiga model mendapati (1) terdapat
 satu pembolehubah yang kekal signifikan pada aras keertian 5 peratus iaitu
 pembolehubah perbelanjaan wang zakat. Nilai koefisien untuk kesemua model
 adalah 1.25 (Model I), 1.66 (Model II) dan 1.58 (Model III) namun bernilai
 negatif bagi setiap model. Ini menunjukkan wujud hubungan yang negatif
 antara persepsi faktor perbelanjaan wang zakat di Bintulu terhadap
 pembolehubah bersandar. (2) Pembolehubah kaedah agihan komprehensif juga
 adalah signifikan mempengaruhi pembolehubah bersandar iaitu nilai koefisien
 masing-masing bernilai 1.51 (Model II) dan 1.40 (model III). Pembolehubah
 ini adalah berhubungan secara positif dengan pembolehubah bersandar dan
 signifikan pada aras keertian 5 peratus. (3) Terdapat dua lagi pembolehubah
 yang perlu diberi perhatian oleh TBS ialah agihan semua asnaf dimana
 pembolehubah ini mempunyai nilai koefisien 1.15, mempunyai tanda positif
 dan signifikan pada aras keertian 5 peratus di Model II. Manakala
 pembolehubah basmi kemiskinan juga mempunyai nilai koefisien 2.02,
 mempunyai tanda positif dan signifikan pada aras keertian 5 peratus juga di
 Model II. Nilai koefisien pembolehubah basmi kemiskinan adalah lebih tinggi
 berbanding pembolehubah agihan semua asnaf.

 Jadual 5: Hasil Regresi
 Pemboleh ubah Nilai Koefisien (β)
 Model I
 Nilai Koefisien (β)
 Model II
 Nilai Koefisien (β)
 Model III
 Konstan 4.91*
 (2.07)
 -9.56*
 (2.76)
 -2.17
 (2.17)
 Basmi kemiskinan -0.84
 (0.62)
 2.02*
 (0.77)
 0.39
 (0.71)
 Perbelanjaan wang zakat -1.25*
 (0.59)
 -1.66*
 (0.75)
 -1.58*
 (0.54)
 Agihan semua asnaf 0.81
 (0.47)
 1.15*
 (0.53)
 -0.75
 (0.54)
 Perubahan taraf sosio-
 ekonomi asnaf
 0.33
 (0.48)
 -0.31
 (0.49)
 -0.70
 (0.57)
 Kaedah agihan komprehensif 0.12
 (0.53)
 1.51*
 (0.63)
 1.40*
 (0.65)
 Hosmer and Lemeshow (χ2) 3.64
 ns 7.08
 ns 6.73
 ns
 Cox and Snell R2 0.20 0.34 0.13
 Negelkerke R2 0.27 0.45 0.20
 Nota: * signifikan pada aras keertian 5% ns tidak signifikan
 ( ) ralat piawai
 Model regresi I : Regresi binomial logistik. Pemboleh ubah bersandar : Membayar zakat harta
 Model regresi II : Regresi binomial logistik. Pemboleh ubah bersandar : Puas Hati Perkhidmatan TBS
 Model regresi III : Regresi binomial logistik. Pemboleh ubah bersandar : Membayar zakat harta & Puas Hati
 Perkhidmatan TBS

Page 24
                        

Persepsi Masyarakat Islam Terhadap Agihan Zakat oleh Tabung Baitulmal Sarawak (TBS) dan Peranan Medium Promosi: Kajian di Bintulu, Sarawak/299
 Maklumat agihan zakat oleh TBS: perkara yang boleh disimpulkan daripada
 Jadual 6, wujud padangan negatif dalam kalangan responden miskipun pihak
 TBS telah melakukan amanah dengan baik. Data merekodkan peratusan
 responden mendengar maklumat negatif ialah 30.4 peratus. Hal ini mempunyai
 perkaitan bahawa, majoriti responden menyatakan mereka sukar mendapat
 maklumat tentang agihan yang dilakukan oleh TBS. Rekod peratusan
 responden yang tidak mudah mendapat agihan juga tinggi iaitu 68.7 peratus.
 Hal ini bermakna, responden tidak mengetahui secara jelas bagaimana
 agihan dibahagikan kepada ansaf yang membawa perasaan tidak berpuas hati
 untuk membayar zakat kepada TBS. Model 3 dalam Jadual 4, memperlihatkan
 bahawa majoriti golongan yang tidak membayar zakat pendapatan merupakan
 golongan yang tidak berpuas hati dengan perkhidmatan agihan oleh pihak TBS.
 Hal ini jelas berpunca daripada golongan ini tidak mendapat maklumat agihan
 zakat dengan lengkap, membawa kepada persepsi negatif kemudian
 menyebabkan golongan ini bertindak tidak mahu membayar zakat atau
 membayar zakat terus kepada asnaf. Hal ini seharusnya dielakkan dan perlu
 penerangan yang jelas agar kesemua golongan asnaf diberikan bantuan dengan
 adil dan saksama. Namun begitu, ramai orang masih kurang faham bukan
 mudah untuk membayar zakat terus kepada asnaf kerana menurut mazhab iman
 Syafie, sekiranya membayar zakat terus kepada asnaf hendaklah kepada 8
 golongan asnaf dan bukan hanya 1 golongan fakir sahaja. Permasalahan kedua
 adalah pembayar zakat hendaklah mengenalpasti setiap 8 golongan
 tersebut,adakah meraka benar-benar berkelayakkan sebagai 8 golongan
 penerima zakat. Dan masalah ketiga adalah sekiranya pembayar zakat
 membayar wang zakat terus kepada asnaf, tentunya akan berlaku
 ketidaksembangan dalam pembahagian wang zakat. Contohnya, jika seorang
 asnaf berstatus fakir diviralkan di facebook, kemudian majoriti masyarakat
 Islam berasa belas kasihan dan membayar wang zakat kepada hanya seorang
 asnaf sahaja. Maka, pastinya asnaf fakir diviralkan mendapat wang zakat yang
 banyak, namun majoriti asnaf-asnaf fakir yang lain mungkin tidak menerima
 wang zakat kerana orang membayar zakat fitrah setahun sekali, dan zakat
 pendapatan mungkin 12 kali setahun. Ini jelas bahawa, wang zakat yang
 diperoleh asnaf tidak berstruktur sistematik, bermakna sebahagian asnaf akan
 memperoleh wang zakat yang banyak, dan sebahagian asnaf lain akan
 memperoleh wang zakat yang sedikit, bahkan mungkin tidak memperolehi
 langusng jika, tiada pembayar zakat yang mahu mennberikan wang zakat
 kepada asnaf tersebut. Namun, sekiranya masyarakat membayar kepada
 institusi zakat yang diberi kuasa oleh pemerintah, pastinya kutipan zakat
 dikumpulkan terdahulu keseluruhan jumlahnya. Kemudian di agihkan kepada 8
 golongan asnaf dengan peraatusan yang adil dan saksama.
 Perbincangan dan Cadangan
 Secara keseluruhannya, persepsi masyarakat Islam di Bintulu terhadap TBS
 masih lagi di tahap tinggi walaupun masih wujud beberapa perkara yang perlu

 diberikan perhatian. Tanggapa negatif masih lagi wujud walaupun pihak TBS
 telah menjalankan amanah dan tanggungjawab dalam mengagihkan zakat
 mengikut bidang kuasa yang telah digariskan dalam enekmen negeri. Kajian ini
 berpandangan viral negatif kebanyakkannya melalui media sosial antara
 perkara yang perlu ditangani oleh TBS. Ini kerana daripada pemerhatian kajian
 ini, responden masih lagi lebih mempercayai maklumat negatif melalui viral
 negatif tentang pungutan zakat samada di Sarawak secara khususnya dan di
 Malaysia secara amnya tanpa menyelidik kesahihan dan ketepatan bahan
 maklumat di media sosial. Perkara yang dilihat menjadi cabaran TBS pada
 masa kini ialah kepantasan penyebaran suatu berita negatif yang tidak sahih
 dari media elektronik terutama telefon pintar dan internet. Ini akan menjadi
 cabaran kepada pihak TBS untuk menangkis segala bentuk maklumat negatif
 dengan lebih cepat dan pantas melalui media yang sama diterima oleh
 masyarakat pada masa kini. Pada pemerhatian kajian ini, antara komen negatif
 yang sering membelenggu penduduk Islam di Bintulu ialah komen Informen 1
 : ‘…lambat untuk uruskan permohonan …’ serta komen Informen 2: ‘…tidak
 mencukupi dan tidak telus …’ Tanggapan ini berlaku berkemungkinan bagi
 segelintir responden yang mempunyai kurang maklumat berkenaan gerak kerja
 punggutan wang zakat dan proses pengagihan kepada semua asnaf giat
 dilakukan di Sarawak, terutamanya di kawasan Bintulu. TBS ialah institusi
 yang diberikan kuasa untuk memungut wang zakat dan mengagihkan wang
 zakat mengikut keutamaan pihak asnaf, contohnya golongan fakir dan miskin
 diberikan keutamaan berbanding 6 golongan asnaf lainnya.
 Justeru kajian ini mencadangkan agar pihak TBS perlu giat
 mempromosikan segala maklumat berkenaan gerak kerja yang dilakukan oleh
 TBS secara lebih teratur, efisyen dan terbuka agar ia dapat membuka mata
 seluruh masyarakat Islam bahkan juga kepada golongan bukan Islam agar ia
 menjadi satu tarikan kepada kecantikkan syariat Islam. Antaranya medium
 promosi bagi memperluaskan penyebaran maklumat dengan berkesan iaitu
 melalu kaedah promosi seperti televisyen, radio, media sosial rangkaian
 internet seperti laman web rasmi dan laman sosial popular seperti “facebook”.
 Maklumat yang tepat akan memberi impak yang positif kepada setiap
 pembayar dan penerima wang zakat. Antaranya maklumat bagi memberi
 ransangan kepada pembayar zakat ialah bahagian harta yang perlu dikeluarkan
 adalah sedikit sahaja iaitu hanyalah 1/40 atau 2.5 peratus sahaja dari gaji bersih
 bulanan yang telah ditolak dari semua hutang dan keperluan pembayar zakat
 dan bukannya 2.5 peratus gaji pokok. Maka, jelaslah jumlah nisbah 2,5 peratus
 dari gaji bersih bulan merupakan jumlah cukup signifikan dan munasabah.
 Bahkan Allah juga mengingatkan dalam surah Al-Baqarah ayat 286;
 “sesungguhnya Allah tidak membebani hamba-Nya melainkan sesuai dengan
 kemampuan hamba-Nya”. Justeru, golongan yang berkemampuan berzakat
 telah mengeluarkan sebanyak 1/40 sahaja bahagian daripada hartanya agar
 dizakatkan kerana Allah sebagai ibadah berbentuk khususiyyah, diamping
 dapat membantu kepada lapan golongan asnaf iaitu fakir, miskin, amil, a-
 riqab, mualaf, al-gharim, fisabilillah dan Ibn sabil. Ibadah zakat merupakan
 satu proses pembersihan harta dan jiwa daripada orang yang kaya atau

 berkemampuan untuk diberikan kepada lapan golongan asnaf bagi membantu
 golongan yang lemah, dalam kekurangan atau golongan dalam kesulitan yang
 mempunyai tujuan yang baik. Allah juga telah berfirman:
 “Sesungguhnya zakat – zakat itu, hanyalah untuk orang – orang
 fakir, orang-orang miskin, pengurus-pengurus zakat, para
 mu’allaf yang dibujuk hatinya, untuk (memerdekakan) budak,
 orang-orang yang berhutang, untuk jalan Allah dan orang-
 orang yang sedang dalam perjalanan, sebagai sesuatu ketetapan
 yang diwajibkan Allah, dan Allah Maha Mengetahui lagi Maha
 Bijaksana” (At Taubah : 60)
 TBS telah beroperasi dengan baik dalam menjalankan amanah dan
 tanggungjawab yang diberikan namun, kajian ini mendapati kurangnya pihak
 TBS mempromosikan gerak kerja di media elektronik menyebabkan maklumat
 dan pengetahuan pengagihan wang zakat kepada asnaf tidak sampai kepada
 golongan masyarakat. Bahkan, TBS dengan mudahnya boleh menghebahkan
 segala maklumat tentang jumlah pengumpulan wang zakat setiap tahun dan
 agihan zakat kepada golongan asnaf dengan kaedah memuat naik segala gerak
 kerja, statistik kutipan dan agihan melalu ruang media web TBS. Oleh itu
 segala langkah keterbukaan dan pemberian segala maklumat sebagai bukti
 pengurusan wang zakat yang lebih jelas terutamanya aspek agihan dapat
 dilakukan dengan pantas dan lengkap.
 Kesannya melalui kaedah ini, masyarakat Islam akan lebih memahami
 dan tidak terpengaruh secara membuta-tuli dengan viral negatif yang agak aktif
 di media sosial oleh golongan yang tidak bertanggungjawab. Selain dari
 promosi melalui media sosial, pihak TBS dicadangkan melakukan satu inisiatif
 secara lebih efisyen dengan memberikan penerangan yang jelas kepada
 pemohon wang zakat tentang bagaimana agihan wang zakat tersebut diurus
 tadbir oleh TBS. Pemerhatian kajian ini mendapati golongan bermungkinan
 menjadi perantara penyebaran dan tular maklumat negatif adalah golongan
 pemohon wang zakat yang mungkin tidak diluluskan permohonan zakat atau
 asnaf zakat yang sentiasa merasa tidak cukup dengan bantuan yang diberikan.
 Bahkan, kebanyakkan pemohon zakat adalah kurang bermaklumat tentang
 bagaimana mekanisme agihan wang zakat berfungsi mengikut kaedah fiqh
 yang telah ditentukan melalui jawatankuasa fatwa. Pemohon perlu memahami
 bahawa pihak TBS hanya mengagihkan kepada lapan asnaf mengikut kaedah
 fiqh yang telah diputuskan dan asnaf yang dianggap sah dan layak menerima
 wang zakat berdasarkan jawatankuasa agihan yang telah dibentuk. Kajian ini
 mencadangkan pemohon zakat perlu dijelaskan standard prosedur pengurusan
 zakat termasuklah jangkamasa untuk diluluskan permohonan, garis panduan
 untuk mengenal pasti kategori asnaf dan sebagainya. Daripada aspek pembayar
 zakat pula, mereka lebih mudah memahami bagaimana kutipan zakat dilakukan
 seperti wang ditolak melalui kaedah manual iaitu amil akan mengutip
 pembayaran wang zakat dan melalui kaedah sistem kewangan dalam bank

 kepada pusat zakat contohnya, penolakkan zakat pendapatan bulanan melalui
 aplikasi maybank2U iaitu sebanyak 2.5 peratus daripada gaji bulanan. Walau
 bagaimanapun bagaimana standard prosedur agihan zakat tersebut yang
 dilakukan TBS tidak pula dihebahkan dan dimaklumkan kepada mereka dan ini
 menyebabkan mereka tiada maklumat berkenaan agihan zakat.
 Antara maklumat yang perlu dijelaskan termasuklah maklumat
 berkenaan ansaf mempunyai peratusan atau jumlah yang berbeza mengikut
 peratusan tanggungan atau kategori ansaf tersebut. Contohnya, kategori fakir
 dan miskin akan memperoleh peratusan pembahagian wang zakat yang lebih
 besar daripada golongan asnaf lain. Selain itu, peratusan asnaf juga dibezakan
 antara asnaf disebabkan kategori-kategori tertentu seperti golongan yang
 kesempitan wang yang memerlukan bantuan kewangan disebabkan ditimpa
 penyakit kronik seperti kanser, berkemungkinan memperoleh bantuan
 peratusan agihan zakat yang lebih besar dari asnaf fi sabilillah mahupun Ibn
 sabil seperti golongan yang hendak menyambung pengajian menuntut ilmu.
 Perkara yang hendak ditekankan ialah setiap pemohon hendaklah difahamkan
 tentang sistem agihan zakat telah dilakukan secara sistematik dan
 komprehensif mengikut tahap kritikal dan keutamaan yang telah dikajikan pada
 asnaf. Hal ini agar pemohon tidak memberi tanggapan negatif sekiranya
 bantuan wang zakat diberikan agak lewat atau telah dikategorikan tidak layak
 sebagai penerima wang zakat. Pemohon juga perlu memahami wang zakat
 merupakan sejumlah kutipan dari hasil duit masyarakat setempat dan bukan
 dari bantuan pihak kerajaan yang diberikan kepada agensi kebajikan
 masyarakat yang mempunyai bantuan khas tersendiri.
 Maka, sekiranya tahun tersebut ramai masyarakat membayar wang
 zakat dan berlaku peningkatan pada jumlah keselurhan kutipan zakat, pasti
 bantuan agihan wang zakat yang akan diberikan kepada asnaf yang layak juga
 meningkat. Namun, jika kutipan yang diperolehi adalah tidak besar kerana
 orang Islam adalah golongan minoriti, menyebabkan pihak TBS tidak mampu
 memberikan sejumlah peratusan yang besar kepada asnaf yang layak, atau
 terpaksa memberikan kepada asnaf yang lebih terutama dan kritikal terdahulu
 sebelum memberi bantuan wang zakat dengan golongan asnaf yang lain. Oleh
 hal demikian, pihak TBS memerlukan masa meneliti setiap pemohan online
 mahupun manual (bertulis dipejabat TBS) agar pemohon yang benar-benar
 dalam kategori asnaf memperolehi bantuan wang zakat bagi meringankan
 beban kos hidup mereka. Perlu terangkan kepada setiap pemohon bahawa
 pihak TBS tidak mempunyai kuasa dengan sewenang-wenangnya untuk
 meluluskan semua pemohon yang meminta wang zakat, tetapi perlu meneliti
 dan memberi keutamaan kepada golongan yang didapati benar-benar layak dan
 berhak untuk memperolehi bantuan wang zakat daripada TBS. Penjelasan yang
 jelas kepada setiap pemohon wang zakat boleh membuang persepsi negatif
 tentang TBS yang dilabel tidak mengagihankan secara adil. Maklumat yang
 disampaikan mampu memberi cerminan yang baik bahawasanya institusi TBS
 telah menggalas amanah mengutip dan mengagihan wang zakat dengan baik.

 Kesimpulan
 Kajian ini mengenal pasti persepsi masyarakat Bintulu terhadap TBS.
 Kewujudan media sosial yang baru telah memudahkan segala maklumat
 berkenaan institusi Islam diakses dan ada sesetengah pihak telah menggunakan
 medium ini untuk menyampaikan pandangan dan maklum balas kepada pihak
 berkenaan. Namun begitu masalah yang timbul ialah tidak semua maklumat
 yang diperolehi adalah sahih yang memungkinkan wujudnya persepsi
 masyarakat yang negatif terhadap institusi zakat. Hal ini berlaku disebabkan
 oleh pelbagai faktor antaranya kurangnya pengetahuan serta keterbatasan
 penyampaian maklumat kepada masyarakat tentang peranan dan kebajikan
 yang telah dilaksanakan oleh pihak intitusi Islam terutamanya institusi zakat
 yang telah berjaya menguruskan kutipan dan agihan zakat. Namun, punca isu
 yang wujud kerana masyarakat kurang pengetahuan tentang agihan wang zakat
 diberikan kepada asnaf. Oleh itu, bagi memperbetulkan persepsi negatif
 dikalangan masyarakat, pihak TBS hendaklah meningkatkan usaha
 mempromosikan dan menerangkan kepada masyarakat agihan wang zakat telah
 dilakukan secara adil dan saksama.

 Lampiran:
 Jadual 6: Maklumat Agihan zakat oleh TBS
 Kekerapan Peratusan (%)
 Maklumat negatif
 Ya 21 30.4
 Tidak 48 69.6
 Mudah Dapat maklumat agihan
 Ya 21 31.3
 Tidak 46 68.7 Sumber: Maklumat Soalselidik

